
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালা
জীবনের সেই দিন।







তুমিও মধুর হাসি হাসি তবে প্রাণময়!

চেয়েছিলে মুখপানে ঢালি প্রীতি সমুদয়।



প্রেম অনুরাগ ভরে চাহিলে যে প্রাণাধার!

করিল সে আঁখি দুটি এ হৃদয় অধিকার।

শত আকাঙ্ক্ষার ছবি ফুটে ছিল বদনেতে।

প্রণয়ের স্রোত যেন উছলিল নয়নেতে।



হৃদয়েতে ভরা ছিল প্রীতি প্রেম ভালবাসা—

চাহিলে আমার পানে লয়ে প্রাণে কত আশা।

ভাসিনু হরষে আমি লভি সেই প্রতিদান।

হৃদয়ের বিনিময় করিনু হৃদয় দান।



মানস দর্পণে হ’ল প্রতিবিম্ব প্রতিভাত।

সেইরূপ আজ মনে জাগিতেছে দিবারাত।

সুমধুর মধুনিশি চন্দ্রালোকে উদ্ভাসিত।

কলকণ্ঠে গাহে পিক্ করি দিক্ মুখরিত।



বহিল যে মৃদু মৃদু মধুর দখিণা বায়।

ফুটি’ রহে নানা জাতি সুরভি কুসুমচয়।

পুলকে পূর্ণিত প্রাণ হইল যে দোঁহাকার।

নয়ন নীরব ভাষা প্রকাশিল অনিবার।



নয়নে নয়নে হ’ল এ হৃদয় বিনিময়।

কত প্রেম ভালবাসা সে নয়নে ভরি রয়।

		 এই পাতা শেষ সম্পাদিত হয়েছে ০৯:৪৮টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

